
ANNOTATSIYA 

Ushbu maqolani umumta’lim maktablarida matematika fanining “Ko’phadni 

ko’paytuvchilarga ajratishning bir necha usulini qo’llash” mavzusini o’qitishning 

o’ziga xos xususiyatlari bo’yicha fikr mulohazalar yuritilgan. Dars jarayonida 

foydalanish mumkin bo’lgan interfaol usullardan “Qo’shningni top” o’yini va 

“Matematik loto”, ”Qoidani to’g’ri ayt” metodlaridan namunalar keltirilgan. 

Kalit so’zlar: matematika fani, ko’phadlar, qisqa ko’paytirish formulalari, dars 

jarayoni, interfaol usullar, “Qo’shningni top”o’yini, “Matematik loto”, guruhlash usuli. 

 

Kirish. 

Zamonaviy ta’limni tashkil etishga qo’yiladigan muhim talablardan biri ortiqcha 

ruhiy va jismoniy kuch sarf etmay, qisqa vaqt ichida yuksak natijalarga erishishdir. 

Qisqa vaqt orasida muayyan nazariy bilimlarni o’quvchilarga yetkazib berish, ularda 

ma’lum faoliyat yuzasidan ko’nikma va malakalarni hosil qilish shuningdek, 

o’quvchilar faoliyatini nazorat qilish, ular tomonidan egallangan bilim, ko’nikma va 

malakalar darajasini baholash o’qituvchidan yuksak pedagogik mahorat hamda ta’lim 

jarayoniga nisbatan yangicha yondashuvni talab etadi. 

Ta’limda pedagogik texnalogiyalarning asosiy maqsadi o’qitish tizimida 

o’quvchini dars jarayonining markaziga olib chiqish, o’quvchilarni o’quv 

materiallarini shunchaki yod olishlaridan, avtomatik tarzda takrorlashlaridan 

uzoqlashtirib, mustaqil va ijodiy faoliyatini rivojlantirish, darsning faol ishtirokchisiga  

aylantirishdir. Shundagina o’quvchilar muhim hayotiy yutuq va 

muammolar,o’tiladigan mavzularning amaliyotga tatbiqi bo’yicha o’z fikriga ega 

bo’ladi, o’z nuqtai nazarini asoslab bera oladi. 

Pedagogik texnologiya o’z mohiyatiga ko’ra sub’ektiv xususiyatga ega. Qanday 

shakl, metod va vositalar yordamida tashkil etilishidan qat’iy nazar texnologiyalar: 

pedagogik faoliyat samaradorligini oshirishi; o’qituvchi o’rtasida o’zaro hamkorlikni 

qaror topdirishi; o’quvchilar tomonidan o’quv predmedlari bo’yicha puxta 

bilimlarning egallanishini ta’minlashi; o’quvchilarda mustaqil, erkin va ijodiy fikrlash 

ko’nikmalarini shakllantirishi; o’quvchilarni o’z imkoniyatlarini ro’yobga chiqara 

olishlari uchun zarur shart- sharoitlarni yaratishi; pedagogik jarayonda demokratik va 

insonparvarlik g’oyalarining ustivorligiga erishishni kafolatlashi zarur. 

Hozirda yangi metodlarni yoki innovatsiyalarni ta’lim jarayoniga tatbiq etish 

haqida gap borganda interfaol usullarining o’quv jarayoniga qo’llanilishi tushuniladi. 

Interfaollik bu o’zaro ikki kishi faolligi, ya’ni o’quv-biluv jarayoni o’zaro suhbat 

tariqasida dialog shaklida (kompyuter aloqasi) yoki o’quvchi–o’qituvchining o’zaro 

muloqoti asosida kechadi. Interfaollik–o’zaro faollik, harakat, ta’sirchanlik, u o’quvchi 

va o’qituvchi muloqotlarida sodir bo’ladi. Interfaol usulning bosh maqsadi o’quv 

jarayoni uchun eng qulay vaziyat yaratish orqali o’quvchining  faol, erkin fikir 

yuritishiga muhit yaratishdir. 

Ushbu maqolada umumta’lim maktablarining Matematika kursidan ma’lum 

bo’lgan “Ko’phadni ko’paytuvchilarga ajratishning bir necha usulini qo’llash” 

mavzusini o’qitish bo’yicha ayrim mulohazalar keltiriladi va uslubiy ko’rsatmalar 

beriladi. 

 

Adabiyotlar tahlili. 

[1] maqolada dastlab oliy ta’lim muassasalarida o‘quv jarayonini masofaviy 

ta’lim tizimining asosiy tamoyillari va texnologiyalari haqida ma’lumotlar keltirilgan. 

Barcha ta’lim turlari kabi masofaviy ta’limning ham har xil modellari mavjudligi qayd 

qilingan. Ta’limning an’anaviy turi va masofaviy ta’limning turli modellarini 

kelgusidagi rivojlanish istiqbollarini belgilash maqsadida tajriba-sinov ishlari amalga 

oshirilgan. 

[2] maqolada oliy o‘quv yurtlarida oliy matematika fanini o‘qitishda zamonaviy 

ta’limning interfaol usullaridan biri bo‘lgan “Kichik guruhlarda ishlash 

va matematik qobiliyatlarni rivojlantirishda muhim vositalardan biri bu masalalar 

ekanligini inobatga olib, maqolada matematika fani olimpiadalarida tayyorlash 

bo‘yicha uslubiy ko‘rsatmalar, darslarni interaktiv metodlar yordamida tashkil etishga 

doir ba’zi namunalar keltirilgan. 

[7] maqola 3 qismdan iborat bo‘lib, o‘rta arifmetik va o‘rta geometrik qiymatlar 

bilan bog‘liq tengsizliklar muhokama qilingan. e sonining ta’rifi va u bilan bog‘liq 

tengsizliklar keltirilgan. Bunda monoton o‘suvchi va chegaralangan ketma-

ketliklarning xossalaridan foydalanilgan. Shuningdek, limitlarni hisoblashda 

tengsizliklarning ba’zi tatbiqlari bayon qilingan. 

[8] maqolada algebraik ifodalarni qo‘shish, ayirish va ko‘paytirishni interfaol 

usullarni qo‘llash orqali o‘rgatish usullari berilgan. Ikkinchi darajali tenglamalar va 

ularni yechish metodlari, ularning geometrik tasviri, kvadrat tenglamalarga 

keltiriladigan masalalarni yechish bayon etilgan. G‘iyosiddin Abulfath Umar ibn 

Ibrohim Xayyomning fan sohasiga qo‘shgan hissasi haqida ma’lumotlar keltirilgan. 

[9] maqolada to‘garakning doimiy a’zolari soni va to‘garak mashg‘ulotlari 

tashkil qilish yo‘llari haqida tavsiyalar berilgan. Parallel sinf o‘quvchilari uchun 

to‘garaklar tashkil etilishi natijalari, mashg‘ulotlar davomiyligi haqida fikrlar qayd 

qilingan. Mashhur Eyler formulasining ajoyib tatbiqi bayon qilingan. Mukammal 

sonlar va sonning butun qismi hamda uning xossalari haqida ma’lumotlar keltirilgan. 

[10-50] maqolalar ta’lim muassasalarida matematika fanlarini interfaol usullar 

va ta’lim texnologiyalaridan foydalanib o‘qitish metodikasiga bag‘ishlangan. 

Qo‘llanilgan medodlarning tavsifi, ularning yutuq va kamchiliklari ochib berilgan 

hamda mavzuga mos metodlarni tanlash orqali asoslab berilgan. 

 

Asosiy qism. 

Bizga matematika kursidan ma’lumki, ”Ko’phadni ko’paytuvchilarga 

ajratishning bir necha usulini qo’llash” mavzusi Birhadlar , ko’phadlar, qisqa 

ko’paytirish formulalari mavzusidan keyin keladigan mavzu bo’lib, o’quvchilar qisqa 

ko’paytirish formulalarini tushunib yodlagan bo’lsalar,bu mavzuni o’zlashtirishda 

qiyinchilikga uchramaydi.Bunda yangi mavzu bayoniga o’tishdan oldin o’tilgan darsni 

o’quvchilar hukmiga “Qoidani to’g’ri ayt” o’yinini havola qilish mumkin: 

1. … ifoda birhad deyiladi. 

2. …birhadning darajasi deyiladi. 

3. …ko’phad deyiladi. 

4. …o’xshash hadlar deyiladi. 

5. …standard shaklda yozilgan ko’phadlar deyiladi. 

O’quvchilar navbat bilan yuqorida sanab o’tilgan 5 ta qoidaga javob beradilar. 

Bu jarayonda o’qituvchi javobning to’g’ri yoki noto’g’ri ekanligiga qarab izoh va 

to’ldirishlar qilishi mumkin. 

“KIM CHAQON-U, KIM EPCHIL” o’yini 

 

  

 

 

 

 

 

 

 

 

 

 

 

 

 

   

 

 

 

 

 

 

 

 

 

Bu o’yinda tenglikning chap qismi berilgan, o’ng tomonini quyidagi shakllardan 

topib smaylcha ustiga yopishtirishadi. 

